
 

 

Manduku nia Dezeju

Manduku gosta tebes hateke ba fitun. Iha kalan ida nia deside atu kaer
fitun sira. Nia sa'e fatuk boot ida, nuu hun aas ida, no foho-oan ida.
Maibé nia nafatin la konsege kaer kona sira. Iha maneira seluk hodi nia

bele besik fitun sira?

Manduku gosta hateke ba fitun sira. Nia hakarak atu haksoit no kaer
kona fitun sira. Iha kalan ida, nia determinadu tebes atu kaer fitun.

Nia sa'e ba fatuk boot, no foti liman hatudu ba fitun. Maibé fitun sira
dook husi nia. Fitun sira ne'e dook tebes!

Hafoin, nia haree foho ki'ikoan ida. Nia sa'e ba foho leten. Nia estika nia
liman, maibé fitun sira sei dook nafatin husi nia.

Manduku haree nuu hun ida ne'ebé besik hela nia. Nuu ne'e aas loos.
Ah, nia hanoin ho ida-ne'e sei la'o ho di'ak.

Nia hahuu atu sa'e ba nuu hun ne'e. Nia sa'e ho difikuldade ne'ebé boot
tebes.

Nia estika nia liman sira... maibé nia la konsege nafatin.

Nia triste tebes. Nia haree ba kraik. Nia fuan taridu iha tauk nia laran.

Nia tau nia liman iha nia hirus matan no dehan ba nia aan, "Ha'u sei la
tauk. Ha'u bele!"

Hafoin nia haree bee kolan oan ida. Fitun sira ne'e nabilan iha bee nia
laran.

Nia fihir ba fitun sira no haksolok. Nia luku tuun ba kolan nia laran.

Bebeik nia hakbesik aan ba kolan ne'e, bebeik nia besik fitun sira.

Pshiii! Nia monu ba bee laran.

Nia haksoit sai husi bee laran no tuur iha debu nia ninin.

Nia tuur no hateke ba fitun sira ne'ebé mak nabilan iha bee laran.

